
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2019 ԹՎԱԿԱՆԻ ՊԵՏԱԿԱՆ ԲՅՈՒՋԵՈՒՄ ՎԵՐԱԲԱՇԽՈՒՄ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ
[bookmark: OLE_LINK2][bookmark: OLE_LINK1]2018  ԹՎԱԿԱՆԻ ԴԵԿՏԵՄԲԵՐԻ 27-Ի N 1515-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ՈՒ ԼՐԱՑՈՒՄՆԵՐ ԿԱՏԱՐԵԼՈՒ, ՍՈՑԻԱԼԱԿԱՆ ԱՊԱՀՈՎՈՒԹՅԱՆ ԾԱՌԱՅՈՒԹՅԱՆԸ ԳՈՒՄԱՐ ՀԱՏԿԱՑՆԵԼՈՒ ՄԱՍԻՆ

	Համաձայն «Հայաստանի Հանրապետության բյուջետային համակարգի մասին» Հայաստանի Հանրապետության օրենքի 19-րդ հոդվածի 3-րդ մասի և 23-րդ հոդվածի 3-րդ մասի՝ Հայաստանի Հանրապետության կառավարությունը որոշում է.
1. Հայաստանի Հանրապետության 2019 թվականի պետական բյուջեի մասին Հայաստանի Հանրապետության օրենքի N 1 հավելվածում կատարել վերաբաշխում և Հայաստանի Հանրապետության կառավարության 2018 թվականի դեկտեմբերի 27-ի «Հայաստանի Հանրապետության 2019 թվականի պետական բյուջեի կատարումն ապահովող միջոցառումների մասին» N 1515-Նորոշման N N 3, 4, 5, 11, 11.1 և 12 հավելվածներում կատարել փոփոխություններ ու լրացումներ` համաձայնN N 1, 2, 3 և 4 հավելվածների:
1. Հայաստանի Հանրապետության 2019 թվականի պետական բյուջեով նախատեսված Հայաստանի Հանրապետության կառավարության պահուստային ֆոնդի հաշվին (բյուջետային ծախսերի տնտեսագիտական դասակարգման «Վարչական սարքավորումներ» հոդվածով) Սոցիալական ապահովության ծառայությանը 2019 թվականի ինն ամսում հատկացնել 302.0 հազար դրամ, Սոցիալական ապահովության ծառայության սերվերային սենյակի կարողությունների զարգացման նպատակով:
1. Սույն որոշումն ուժի մեջ է մտնում պաշտոնական հրապարակմանը հաջորդող օրվանից:
ՏԵՂԵԿԱՆՔ

Հայաստանի Հանրապետության կառավարության «Հայաստանի Հանրապետության 2019 թվականի պետական բյուջեում վերաբաշխում և Հայաստանի Հանրապետության կառավարության 2018 թվականի դեկտեմբերի 27-ի N 1515-Ն որոշման մեջ փոփոխություններ ու լրացումներ կատարելու,  Սոցիալական ապահովության ծառայությանը գումար հատկացնելու մասին» որոշման նախագծի ընդունման վերաբերյալ

1. Իրավական ակտի անհրաժեշտությունը (նպատակը)
Հայաստանի Հանրապետության պետական մարմինների տեղեկատվական համակարգերի միջև փոխգործելիության հարթակին միանալու համար Սոցիալական ապահովության ծառայությանը անհրաժեշտ է նոր երթուղիչի ձեռքբերում, քանի որ առկա երթուղիչների (Firewall) վրա ազատ պորտերի բացակայության պատճառով անհնար է Հայաստանի Հանրապետության պետական մարմինների տեղեկատվական համակարգերի միջև փոխգործելիության հարթակին միանալը և պետական կենսաթոշակային համակարգի տվյալների շտեմարանից տվյալների ինքնաշխատ եղանակով տրամադրման ապահովումը։
Բացի այդ, վերը նշված երթուղիչները հին են և աշխատում են խափանումներով։
 Սոցիալական ապահովության ծառայության տարածքային բաժինների կապը, ինտերնետ հասանելիությունը և գլխավոր զինկոմիսարիատի հետ կապը ապահովվող երթուղիչը՝ 2005-2006 թվականների արտադրության սերվեր է (DELL PowerEdge SC430),որը միայն 2019թվականի ընթացքում վերանորոգվել է 3 անգամ, իսկ Սոցիալական ապահովության ծառայության կենտրոնական ապարատի կապը կառավարական կորպորատիվ ցանցի հետ ապահովվող երթուղիչը հավաքվել է 2014 թվականին սովորական համակարգչի վրա, որը նույնպես աշխատում է խափանումներով:
 2019 թվականին միայն փոխարինվել է սնուցման բլոկը, կոշտ սկավառակը և 2 ցանցային քարտ։
	Խնդիրներին լուծում տալու համար անհրաժեշտ է գնել նոր երթուղիչ մինիմում 12 Gigabit RJ45 պորտերով: 
	Վերոնշյալ սարքավորման ձեռքբերման համար պահանջվող ֆինանսական միջոցը առաջարկվում է հատկացնել 2019 թվականի պետական բյուջեով 1117 Սոցիալական պաշտպանության բնագավառում պետական քաղաքականության մշակում՝ ծրագրերի համակարգում և մոնիթորինգ ծրագրի 11002 Սոցիալական պաշտպանության առանձին ծրագրերի իրականացման ապահովում միջոցառման «Կապի ծառայություններ» տնտեսագիտական հոդվածի տնտեսված միջոցների հաշվին, որը սակայն չի հանգեցնում արդյունքային ցուցանիշների փոփոխության:

1. Առկա խնդրի առաջարկվող լուծումը

Հաշվի առնելով վերը նշվածը՝ առաջարկվում է Ծառայության սերվերային սենյակի կարողությունների զարգացման նպատակով կատարել վերաբաշխում՝ 2019 թվականի պետական բյուջեով 1117 Սոցիալական պաշտպանության բնագավառում պետական քաղաքականության մշակում՝ ծրագրերի համակարգում և մոնիթորինգ ծրագրի 11002 Սոցիալական պաշտպանության առանձին ծրագրերի իրականացման ապահովում միջոցառմանը նախատեսված միջոցների հաշվին:
3. Կարգավորման առարկան
Ներկայացվող նախագծով առաջարկվում է ՀՀ պետական բյուջեով նախատեսված վերոնշյալ Ծրագրի տնտեսված միջոցներից հատկացնել համապատասխան միջոցներ տեխնիկական բնութագիրը և անհրաժեշտ ֆինանսական միջոցի վերաբերյալ հարցումների պատասխանները կցվում են:
4. Իրավական ակտի կիրառման դեպքում ակնկալվող արդյունքը
Նախագիծն ընդունվելու դեպքում կբարելավվի պետական կենսաթոշակային համակարգի տվյալների շտեմարանից տվյալների ինքնաշխատ եղանակով տրամադրման ապահովումը, ինչպես նաև կբարձրանա կենսաթոշակների ու նպաստների վճարումների անխափան իրականացման գործընթացը և քաղաքացիներին մատուցվող ծառայությունների որակը:

ՏԵՂԵԿԱՆՔ

Հայաստանի Հանրապետության կառավարության «Հայաստանի Հանրապետության 2019 թվականի պետական բյուջեում վերաբաշխում և Հայաստանի Հանրապետության կառավարության 2018 թվականի դեկտեմբերի 27-ի N 1515-Ն որոշման մեջ փոփոխություններ ու լրացումներ կատարելու, Սոցիալական ապահովության ծառայությանը գումար հատկացնելու մասին» որոշման նախագծի ընդունման առնչությամբ Հայաստանի Հանրապետության պետական բյուջեում ծախսերի և եկամուտների էական ավելացման կամ նվազեցման բացակայության մասին

Հայաստանի Հանրապետության կառավարության «Հայաստանի Հանրապետության 2019 թվականի պետական բյուջեում վերաբաշխում և Հայաստանի Հանրապետության կառավարության 2018 թվականի դեկտեմբերի 27-ի N 1515-Ն որոշման մեջ փոփոխություններ ու լրացումներ կատարելու, Սոցիալական ապահովության ծառայությանը գումար հատկացնելու մասին» որոշման նախագծի ընդունման դեպքում Հայաստանի Հանրապետության պետական բյուջեի եկամուտներում և ծախսերում էական ավելացումներ կամ նվազեցումներ չեն նախատեսվում:


ՏԵՂԵԿԱՆՔ

Հայաստանի Հանրապետության կառավարության «Հայաստանի Հանրապետության 2019 թվականի պետական բյուջեում վերաբաշխում և Հայաստանի Հանրապետության կառավարության 2018 թվականի դեկտեմբերի 27-ի N 1515-Ն որոշման մեջ փոփոխություններ ու լրացումներ կատարելու, Սոցիալական ապահովության ծառայությանը գումար հատկացնելու մասին» որոշման նախագծի ընդունման կապակցությամբ այլ իրավական ակտերում փոփոխություններ կատարելու անհրաժեշտության բացակայության մասին

Հայաստանի Հանրապետության կառավարության «Հայաստանի Հանրապետության 2019 թվականի պետական բյուջեում վերաբաշխում և Հայաստանի Հանրապետության կառավարության 2018 թվականի դեկտեմբերի 27-ի N 1515-Ն որոշման մեջ փոփոխություններ ու լրացումներ կատարելու, Սոցիալական ապահովության  ծառայությանը գումար հատկացնելու մասին» որոշման նախագծի ընդունման դեպքում այլ իրավական ակտերում փոփոխություններ կատարելու անհրաժեշտության չկա:

